
nigamAnandadarshanasamIkShaNam

நிக³மாநந்த³த³ர்ஶநஸமீக்ஷணம்

லேக²க: - நந்த³ப்ரதீ³ப்தகுமார:

ஶ்ரீசைதந்யபத²ஸ்ய ப⁴க்திதநயாம் ஸங்கீ⁴யதா⁴ராம் ஶுபா⁴ம்
ஶ்ரீமச்ச²ங்கரமார்க³த: ப்ரியதமம் ஜ்ஞாநாத்மஜம் ஶாஶ்வதம் ।

த்⁴ரு’த்வா மந்த்ரமஹாநிதி⁴ம் ஜயகு³ரும் ப்ரேமாம்பு³தௌ⁴ மஜ்ஜதி
வந்தே³ தம் பரமேஶ்வரம் கு³ருவரம் ப⁴க்தஸ்ய சிந்தாமணிம் ॥

ஸ்வாமிநிக³மாநந்த:³ வங்க³ப்ரதே³ஶஸ்ய நதீ³யாமண்ட³லாந்தர்க³த- குதவபுராக்²யே
க்³ராமே 1879 கீ²ஷ்டாப்³தே³ அக³ஷ்டமாஸஸ்ய ஊநவிம்ஶதிதி³நாங்கே
ஶ்ராவணபௌர்ணமாஸ்யாம் ஶுப⁴திதௌ² ராத்ரௌ த்³விவாத³நஸமயே ஏகஸ்மிந்
ப்³ராஹ்மணபரிவாரே ஜநிமலப⁴த । அஸ்யபிதுர்நாம பு⁴வநமோஹந ப⁴ட்டாசார்ய:
மாதுஶ்ச மாணிக்யஸுந்த³ரீ ஆஸீத் । அஸ்ய பூர்வநாம நலிநீகாந்த: ஆஸீத்
। தந்த்ர-ஜ்ஞாந-யோக³-ப்ரேமஸித்³த⁴ஸ்ய நிர்விகல்பஸமாதி⁴வ்யுத்தி²தஸ்ய
ஸ்வாமிநிக³மாநந்த³பரமஹம்ஸபரிவ்ராஜகாசார்யப்ரவர்திதஸ்யஇத³ம் ஜ்ஞாநப⁴க்திஸம்மேலநாத்மகம்
த³ர்ஶநம் பா⁴ரதீயத³ர்ஶநாகாஶே த்⁴ருவதாராப்ராயம் ப்ரதிபா⁴தீதி நி:ஸந்தே³ஹமேவ ।
ஶ்ரீமதா³தி³ஶங்கராசார்யப்ரோக்தமத்³வைதமதஸ்யாதி⁴காரிநியமத்³ரு’ஷ்ட்யா
ஸங்கீர்ணமிதி மத்வா தஸ்யைவமதம்ஶ்ரீசைதந்யதே³வப்ரவர்திதப்ரஶஸ்தப⁴க்திஸித்³தா⁴ந்தமாத்⁴யமேந
ப்ரசாரயிதுமநேந பரமர்ஷிணா யத³பி⁴நவத³ர்ஶநஸ்யாவிஷ்கார: க்ரு’தஸ்ததே³வ
பா⁴ரதீயத³ர்ஶநேஷுஸ்வகீயம் மஹத்த்வபூர்ணஸ்தா²நம் ப⁴ஜதே ।ஸ்வாமிநிக³மாநந்த³த³ர்ஶநே
த்வயம் விஶேஷ:-ரு’தே ஜ்ஞாநாந்ந முக்தி: இதி யத் ஶாங்கரஸித்³தா⁴ந்த: ஸ ச
ஸாத⁴நசதுஷ்டயஸம்பந்நாநாம் தத்த்வமஸ்யாதி³ஶ்ருதிஸைத்³தா⁴ந்திகாநாம் பக்ஷே
ஸம்ப⁴வதி । ஏவம் தத்ர அதி⁴காரித்³ரு’ஷ்ட்யா மார்க:³ ஸங்கீர்ண இதி ப்ரதீயதே ।
ஶ்ரீசைதந்யமதே கிந்து ப⁴க்திரேவ முக்தே: ப்ரதா⁴நோபாயத்வேந நிரூபிதா । யத்³யபி
அநேந மஹாநுபா⁴வேந ப⁴க³வத:ஶ்ரீக்ரு’ஷ்ணஸ்ய ப⁴ஜநவ்யதிரிக்த: கஶ்சிது³பாயோ
ந விஹிதஸ்ததா²பி தத்ப்ரோக்தப⁴க்திமார்க³ஸ்து அதி⁴காரித்³ரு’ஷ்ட்யா ப்ரஶஸ்த
ஏவ । ப்ராணிமாத்ரஸ்ய ப⁴க்தாவதி⁴காரஶ்ரவணாத் । ஏதஸ்மாத்காரணாத்
ஶ்ரீசைதந்யதே³வஸ்ய ப⁴க்திபதே²ந ஶ்ரீஶங்கரப்ரோக்தஜ்ஞாநலாப: ⁴ ஸுகர இதி

நிக³மாநந்த³த³ர்ஶநஸமீக்ஷணம்

த³ர்ஶயிதுமநேந ஶங்கரஸ்ய மதம் சைதநஸ்ய பந்தா²இதி ஸம்மேலநாத்மகமார்கோ³
த³ர்ஶித: ।
யத்³யபி ஸந்தி பா⁴ரதீயப்ராசீநபரம்பராயாம் ப³ஹூநி த³ர்ஶநாநி ததா²ப்யஸ்ய
ஜ்ஞாநப⁴க்திஸம்மேலநாத்மகத³ர்ஶநஸ்ய தத்த்வப்ரதிபாத³நப்ரகார: ஸர்வாநதிஶேதே
। நிக³மாநந்த³த³ர்ஶநேஅநேகா விஷயாஸஜ்ஜீக்ரு’தா:। தேஷு விஶிஷ்டவிஷயாஸ்த்வேதே
ப்³ரஹ்மசர்யஸாத⁴ந-ஆத³ர்ஶக்³ரு’ஹஸ்த²ஜீவந-ஸங்க⁴ஶக்திப்ரதிஷ்டா²-பா⁴வவிநிமய-
ப⁴க்தஸம்மிலநீ-ஸத்ஶிக்ஷாவிஸ்தார-ஶிவஜ்ஞாநே ஜீவஸேவா-ஸநாதநத⁴ர்மப்ரசாராத³யோ
முக்²யா: த்³ரு’ஷ்டிபத²ம் ஸமாயாந்தி ।
நிக³மாநந்த³த³ர்ஶநோத்³தே³ஶ்யஸ்து பூர்ணாநந்தா³நுப⁴வ: । அஸாவநுப⁴வ:

ஸாக்ஷாத்காரஜந்ய: । பூர்ணாநந்த³பதே³ந ந த்³வைதம் நாப்யத்³வைதம் ஜ்ஞேயம்,
கிந்து த்³வைதாऽத்³வைதயோர்யத் ஸந்தி⁴ஸ்த²லம் ததே³வாஸ்மாகம் பக்ஷே
பரமாநந்த³விஷய இதி பா⁴வ: । ஜ்ஞாநம் விஶ்லேஷணாத்மகம், ப⁴க்திஸ்து
ஸம்ஶ்லேஷணாத்மிகா । அநயோ: கார்யேண காரணஸ்ய காரணேந ச கார்யஸ்ய
யுக³பத் ஜ்ஞாநகரணமேவ பாரமார்தி²கம் ।அந்யதா² யே விஶ்லேஷணாத்மகம் ஜ்ஞாநம்
ஜ்ஞாநமார்கே³ண ஸம்ஶ்லேஷணாத்மிகாம் ப⁴க்திம் ச ப⁴க்திமார்கே³ண மந்யந்தே
வஸ்துதஸ்தே ஸம்ப்ரதா³யாந்தா⁴ ஏவ । ஜ்ஞாநமார்கே³ணாபி ஜ்ஞாநகர்மப⁴க்தீநாம்
ஸமந்வயஸத்வாத் । அத்ரேத³ம் போ³த்³த்⁴யம்-ஜட³ஜக³த்³விஷயே நேதி நேதீதி
வத³ந்த: ஸ்தூ²லஸூக்ஷ்மாதிக்ரமபூர்வகம் யே ப்³ரஹ்மாநந்தே³ விஶ்ராம்யந்தி
தே ஜ்ஞாநமார்கி³ண: । யே ப்³ரஹ்மஸ்வரூபம் ஸம்யக் ஜ்ஞாத்வாऽகி²லம்
ஜக³த்தஸ்ய லீலாவயவ இதி மத்வா லீலாநந்தே³ விஶ்ராம்யந்தி தே ப⁴க்திமார்கி³ண
இத்யநயோர்பே⁴த:³ ப²லித: । யதா² ஜ்ஞாநிநாம் க்ரு’தே லீலாநந்த³ஸ்ய
அத்யந்தாபா⁴வஸ்ததா² ப⁴க்தாநாம் க்ரு’தே ப்³ரஹ்மாநந்த³ஸ்ய । கிந்து ய:
விஶ்லேஷணமார்கே³ண க³ச்ச²ந் ஸம்ஶ்லேஷணமார்கே³ண புநராயாதி அர்தா²த்
யுக³பத் ப்³ரஹ்மாநந்த³ம் லீலாநந்த³ம் ச போ⁴க்தும் ஶக்நோதி ஸ ஏவ பூர்ண: ।
ஸ ஏவ பரமஹம்ஸ: । ஸ ஏவ பூர்ணாநந்த³ஸ்ய விஶிஷ்டோ ஜ்ஞாதா । அஸௌ
ஸர்வத⁴ர்மஸமந்வயஸ்ய பரிபா⁴ஷா ।அயமேவஸார்வபௌ⁴மகு³ருஸ்வாமிநிக³மாநந்த³த³ர்ஶநஸ்ய
மௌலிகஸித்³தா⁴ந்த: ।அத்ராத்³வைதஶப்³தே³ந ஸ்வரூபாநந்தோ³ த்³வைதஶப்³தே³ந
ச லீலாநந்தோ³ போ³த்³த⁴வ்ய: । பூர்ணாநந்தா³நுப⁴வாத்மகோத்³தே³ஶ்யஸ்ய
ஸத்யாஸத்யமுபபத்³யதே ந வேதி விமர்ஶ: பரீக்ஷா ।ஸா து ஸத்³கு³ருஸேவாபேக்ஷா
। ப்ரயோஜநம் த்³விவித⁴ம் । ஸ்வரூபாவஸ்தா²நம் ப்ரேமப⁴க்திவிலாஸஶ்சேதி ।
ஸத்³கு³ருஸேவயா ப்ரயோஜநம் ஸித்³த்⁴யதி । தத்த்வபிபாஸுரேவாதி⁴காரீ ।

நநு பூர்ணாநந்த³ஶப்³த:³ஸகு³ணோ நிர்கு³ண:ஸாகாரோ நிராகார:ஸவிஶேஷோऽவிஶேஷோ
வேதி சேது³ப⁴யமேவஸத்யம்,ஶ்ருதிஸ்ம்ரு’திப்ராமாண்யாத் ।கிந்த்வதி⁴காரிவிஶேஷாத்
தத்தத³நுப⁴வஸ்தத்தது³பாஸகேஷு ப்ரமாணித: ।
உபாஸநா த்³விவிதா⁴ । ஸ்வரூபதடஸ்த²பே⁴தா³த் । தத்ராத்³யா நிர்கு³ணா,

ஸந்ந்யாஸிநோऽதி⁴காரிண: । ப²லம் நிர்கு³ணப்³ரஹ்மஸாக்ஷாத்கார: । க³திரிஹ்யைவ
ஜீவந்முக்திரந்தே ச ப்³ரஹ்மநிர்வாணம் । த்³விதீயா ஸகு³ணா தடஸ்தா², ப²லம்
ப்³ரஹ்மாத்மப⁴க³வதாம் யுக³பத்ஸாக்ஷாத்கரணம் । தா³ர்ஶநிகேஷு ஜ்ஞாநிநோ
பௌ³த்³தா⁴ஶ்ச ப்³ரஹ்மஜ்ஞா: । ப²லம் பரம்ப்³ரஹ்மஸாக்ஷாத்கார: । ஆத்மஜ்ஞா
யோகி³ந:, ப²லமாத்மஸாக்ஷாத்கார: । ப⁴க்தா ப⁴க³வத்³த்³ரஷ்டார: । ப²லம் ச
ப்ரேமப⁴க்திலாப: ⁴ ।
ப⁴க³வாந் ப்³ரஹ்மாண்ட³பதி:, கூடஸ்தோ² பா⁴வக³ம்ய: । த்³விவிதோ⁴ பா⁴வ:

। மாது⁴ர்யைஶ்வர்யபே⁴தா³த் । தத்ர மாது⁴ர்யபா⁴வவாதி³நோ வைஷ்ணவா
யீஶோரநுயாயிநஶ்ச । ஐஶ்வர்யபா⁴வவாதி³ந: ஶாக்தா:முஹம்மதா³நுயாயிநஶ்ச ஸ்யு:
। மாது⁴ர்யாநாம் க்ரமமுக்திரபி⁴ப்ரேதா । ஸா ஸாலோக்யஸாரூப்யஸ்தா²நீயா ।
ஐஶ்வர்யஶாலிநாமபி க்ரமமுக்திரபி⁴ப்ரேதா,கிந்துஸாஸாயுஜ்யாத்மிகா இதி விஶேஷ:

।
உபாஸநா து கு³ருஸேவாபரபர்யாயரூபா பாரம்பரிகீ । கு³ரு ப்³ரஹ்மா கு³ரு
விஷ்ணுர்கு³ருதே³வோ மஹேஶ்வரப்ரமாணஸாஹசர்யாத் ஸர்வதே³வமயோ
கு³ருரேவ பு⁴க்திமுக்திப்ரதா³தா பரமேஶ்வரத்வேந ஸர்வோபாஸ்யோ லக்ஷ்ய: । நநு
ஶ்ரவணமநநநிதி³த்⁴யாஸநாத³யோ ஜ்ஞாநஸ்ய முக்²யஹேதவரூபேண ஸ்தி²ரீக்ரு’தா:,
தத்கத²முபாஸநா இதி சேத் ஸத்யம் । ஶ்ரவணம் ஹி கு³ருமுகா²த் ப⁴வதி ஸுதராம்
தத்பூஜா ஸர்வாதௌ³ கர்த்தவ்யா இதி ந்யாயாத் கு³ருபூஜாஸேவாதி³பி⁴ஸ்தேஷாம்
சரமஜ்ஞாநத³ர்ஶநாத் தத்³வாக்யமநநம் த்⁴யேயம் பஶ்சாத்³நிதி³த்⁴யாஸநமிதி விசாரே
த்வியம் வ்யவஸ்தா²ஸுஸ்தா² ப²லவதீ ச ।
நராகாரஸ்ய ஸத்³கு³ரோர்போ⁴ஜநஶயநாதி³தே³ஹத⁴ர்மோ தி³வ்ய: । தத்ர ஸந்தே³ஹ
அகரணீயோ தே³வோ வா மாநுஷோ வேதி, ஜீவித உத ம்ரு’தோ வா । தத்³வாக்யமேவ
ப்ரமாணம் । ததே³வ ஸத்யம் । தமநுஸரமிதி । ததா²ஹி விவேகசூடா³மணௌ-

ஸ்வாராஜ்யஸாம்ராஜ்யவிபூ⁴திரேஷா ப⁴வத்க்ரு’பாஶ்ரீமஹிமப்ரஸாதா³த் ।
ப்ராப்தா மயா ஶ்ரீகு³ரவே மஹாத்மநே நமோ நமஸ்தேऽஸ்து புநர்நமோऽஸ்து॥(518)

இதி । அபி ச தத்ர மங்க³ளாசரணே-

ஸர்வவேதா³ந்தஸித்³தா⁴ந்தகோ³சரம் தமகோ³சரம் ।

கோ³விந்த³ம் பரமாநந்த³ம் ஸத்³கு³ரும் ப்ரணதோऽஸ்ம்யஹம் ॥
கிம் சாந்யத்ர- யத்ர ஶ்ரீகு³ரோரநுக³மநம் ஸர்வத்ர ஸர்வப⁴ஜநஸாத⁴நே அநுஸரணம்
ஸர்வதா³ ஸர்வகாலே ஜீவநே மரணே விபதி³ ஸம்பதி³ தூ³ரே நிகடே தி³நாதௌ³

நிஶாதௌ³ ஸங்கீர்தநாதௌ³ மஹாப்ரஸாதே³ அநுஶீலநே இத்யேவமாதி³பி:⁴
கு³ருரேவ முக்²யத்வேந நிர்த்³தி³ஶ்ய தத³நுஸந்தா⁴நேந பா⁴வ்யோ மார்க:³
ஸமுத்³கோ⁴ஷித: ।
தந்த்ரஜ்ஞாநயோக³ப்ரேமாணஶ்சதுர்வித⁴மார்கா:³ தத்த்வாநி வா । தந்த்ரம்
ஶக்திதத்வமதிகோ³பநீயம் । ஆத்மதத்வம் யோக:³ । ப்³ரஹ்மதத்வம் ஜ்ஞாநம் ।
தத்து வேதா³ந்தாபரபர்யாயரூபம் । பா⁴வதத்வம் ப⁴க்தி: । ஜ்ஞாநம் நாமாநுபா⁴வ:

। அநுப⁴வோ பா⁴வவாசக: । ப⁴க்திரத்ர பா⁴வப்ரதா⁴நயா சித்தவ்ரு’த்த்யா
விக்³ரஹாதி³பூஜநம்,ஸத்³கு³ரோ வா கஸ்யாபி உபாஸ்யதே³வஸ்ய ஶ்ரத்³தா⁴மாத்ரேண
விஶ்வாஸேந முமுக்ஷுசேதஸா வா யது³பாஸநம் தத்து ப⁴க்திரர்தை:² ப்ரகு³ம்பி²தம்
தத்ததா³சார்யை: ।
கு³ருஸ்தத்த்வத³ர்ஶீ பரமாசார்ய: ।தச்சு²ஶ்ரூஷயா ப்ரணிபாதேந ச கோ ப³ந்த:⁴ கத²ம்
விமுக்தி:இதி ஸ்பஷ்டம் ப⁴க³வதா கீ³தாயாம்-
தத்³வித்³தி⁴ ப்ரணிபாதேந பரிப்ரஶ்நேந ஸேவயா ।
உபதே³க்ஷ்யந்தி தே ஜ்ஞாணம் ஜ்ஞாநிநஸ்தத்த்வத³ர்ஶிந:॥(4/34)

கடே² -து³ர்க³ம் பத²ஸ்தத் கவயோ வத³ந்தி (2/3/14)

சா²ந்தோ³க்³யே ச -ஆசார்யவாந் புருஷோ வேத்³ (6/14/2)இத்யாத³ய:ஶ்ருதிஸ்ம்ரு’தயோ
ந மௌநா: கு³ருதத்த்வவிஷயே । ஏதஸ்மாதா³சார்யோபாஸநம் ஸர்வாதௌ³

ப²லிதமிதி நிக³மாநந்த³த³ர்ஶநஸ்ய மதமிதி தி³க் ।
— லேக²க: - நந்த³ப்ரதீ³ப்தகுமார:

